
მე-7 კლასი 

 

ტესტის ჯამური ქულაა 100. ტესტი შედგება 6 ნაწილისა  და 35 საკითხისაგან. ტესტს თან 

ერთვის 5 ბონუს კითხვა. 

ტესტი შედგება არჩევითპასუხიანი, დახურული დავალებებისგან. მოიცავს როგორც 

გრამატიკის, ასევე ლიტერატურის საკითხებს. 

 

სავარჯიშო 1. არსებითი სახელი, თანდებულიანი ბრუნვები. 

სავარჯიშო აერთიანებს დავალებებს არსებითი სახელებისა და თანდებულების შესახებ. 

მოსწავლემ უნდა ამოიცნოს არსებითი სახელები, თანდებულები და მათი ბრუნვები. 

დავალება შედგება 5 საკითხისაგან და არის 10 ქულიანი. შესაბამისად, თითოეული საკითხის 

ქულა არის 2. 

 

მაგალითი: 

რომელ ბრუნვაშია თანდებულიანი სახელი „მთებზე“? 

ა) სახელობითში   ბ) მიცემითში   გ) ნათესაობითში 

 

 

სავარჯიშო 2. ზედსართავი სახელის რაობა და ბრუნვები. 

წარმოდგენილია 5  კითხვა ზედსართავი სახელის რაობის, ბრუნვებისა და მართლწერის 

შესახებ, არის 10 ქულიანი. შესაბამისად, თითოეული საკითხის ქულა არის 2. 

 

მაგალითი: 

რომელ ბრუნვაშია ზედსართავი სახელი წინადადებაში: 

„შავჩოხიანო ვაჟკაცო, ასე რამ გაგახალისა.“? 

ა) სახელობითში    ბ) წოდებითში     გ) ნათესაობითში 

 

 

სავარჯიშო 3. რიცხვითი სახელის რაობა და მართლწერა. 

სავარჯიშოს მოსწავლემ თავი რომ წარმატებით გაართვას, უნდა გამოავლინოს ცოდნა 

რიცხვითი სახელის კატეგორიების, თავისებურებებისა და მართლწერის შესახებ. დავალება 

შედგება 5 საკითხისაგან და არის 10ქულიანი. შესაბამისად, თითოეული საკითხის ქულა არის 

2. 

 

მაგალითი: 

რომელია სწორად დაწერილი რიცხვითი სახელი? 

ა) მე-15-ე ბაღი      ბ) 1-ველი აპრილი      გ) ვახტანგ VI  

 

 

 

 

 

 

 



სავარჯიშო 4. ზმნის პირი და რიცხვი. 

სავარჯიშოში შედის საკითხები ზმნის, მისი პირისა და რიცხვის შესახებ. მოსწავლემ უნდა 

გამოარკვიოს სუბიექტური და ობიექტური პირები, გამოავლინოს მართლწერის წესების 

ცოდნა. დავალება შედგება 5 საკითხისაგან და არის 15ქულიანი. შესაბამისად, თითოეული 

საკითხის ქულა არის 3. 

 

მაგალითი: 

რამდენპირიანია ხაზგასმული ზმნა წინადადებაში: 

„სიო არხევს და ატოკებს ჩემს სარკმლის წინ იასამანს.“? 

ა) ერთპირიანი    ბ) ორპირიანი     გ) სამპირიანი 

 

 

 

სავარჯიშო 5. ფორმაცვალებადი და ფორმაუცვლელი, სრულმნიშვნელობიანი და დამხმარე 

მეტყველების ნაწილები. 

დავალება შედგება 5 საკითხისაგან და არის 15ქულიანი. შესაბამისად, თითოეული საკითხის 

ქულა არის 3. 

 

მაგალითი: 

როგორია ხაზგასმული სიტყვა მოცემულ წინადადებაში? 

„ასეთი დარი თუ იყო მაშინ?!“ 

ა) ფორმაცვალებადი   ბ) ფორმაუცვლელი   გ) მთავარი 

 

სავარჯიშო 6. ტექსტის გააზრება 

სავარჯიშო გულისხმობს ტექსტის გაგებასა და გააზრებას. საგნის/პერსონაჟის 

მახასიათებლების ამოცნობას, სიტყვის მნიშვნელობის გამორკვევას.  ტესტის ეს ნაწილი 

40ქულიანია და შედგება 10 საკითხისგან, შესაბამისად, თითოეული საკითხის ქულა არის 4.  

 

მეშვიდე კლასის ქართულის ტესტს თან ერთვის 15 ქულიანი 5 ბონუს დავალება. დავალებები 

ეფუძნება ცნობილი ქართველი მწერლების ბიოგრაფიასა და შემოქმედებას, ასევე მხატვრული 

სახეების ამოცნობასა და ზოგად ცოდნას. 
 


